ՀԻՄՆԱՎՈՐՈՒՄ
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ  ԿԱՏԱՐԵԼՈՒ ՄԱՍԻՆ

1. Իրավական ակտի ընդունման անհրաժեշտությունը․
	Որոշման նախագծի ընդունումը  պայմանավորված է «1157. Քաղաքային զարգացում» ծրագրի «21001. Երևանի մետրոպոլիտենի ենթակառուցվածքների նորոգում» միջոցառման արդյունքային ցուցանիշներում փոփոխություններ կատարելու  անրաժեշտությամբ:
2. Ընթացիկ իրավիճակը և իրավական ակտի ընդունման անհրաժեշտությունը. 
	Արտադրական անհրաժեշտությունից ելնելով  և ապահովելով մետրոպոլիտենի անվտանգ աշխատանքը՝ «1157. Քաղաքային զարգացում» ծրագրի «21001. Երևանի մետրոպոլիտենի ենթակառուցվածքների նորոգում» միջոցառման արդյունքային ցուցանիշներում  անհրաժեշտություն է առաջանում կատարել փոփոխություններ, որի արդյունքում միջոցառման համար նախատեսված ընդհանուր ֆինանսական հատկացումների փոփոխություն չի առաջանա, քանի որ նախատեսվում է հաստատված արդյունքային ցուցանիշների մասով նվազեցումներ կատարել և համարժեք չափով ավելացնել միջոցներ այլ բաղադրիչներում։ Արդյունքային ցուցանիշների  փոփոխությունը պայմանավորված է նրանով, որ գնացքների տարեկան պարտադիր հերթական զննման ժամանակ հայտնաբերվել են նոր ի հայտ եկած  թերություններ, որոնք այլևս  ենթակա չեն շտկման:  
[bookmark: _Hlk212193596][bookmark: _GoBack]	2025 թվականի բյուջեով նախատեսված թվով 48 անվազույգերի վերանորոգումը և թվով 14 հատ անվասայլակի շրջանակների ձեռք բերումը կատարվել է 100%-ով (թվով 16 գնացքներ), սակայն անսպասելի անհրաժեշտություն է առաջացել  վերանորոգելու ևս 13 գնացքներ, մասնավորապես՝ անհրաժեշտ է իրականացնել ևս 24 հատ անվազույգերի նորոգում  և ևս 26 հատ անվասայլակի շրջանակների ձեռքբերում, որոնք վերջին հերթական պարտադիր  զննման արդյունքում պարզ դարձան, որ ենթակա չեն վերանորոգման։ Բացի այդ, գծի և գնացքների անխափան աշխատանքը ապահովելու համար անհրաժեշտ է ձեռք բերել նաև ПС 120 (1×120) տիպի 100 մ մալուխ, ևս 15 հատ օդաճնշակի շարժիչի նորոգված ռոտորի ձեռքբերում (10 հատ ДК410 տիպի և 5 հատ ДК408 տիպի) և գնացքների նորոգման պահեստամասեր, որոնց մասով պայմանագրերն արդեն կնքված են։
	Վերոնշյալ ավելացումները կիրականացվեն 6 կՎ մալուխների փոխարինման, կապի համակարգերի արդիականացման համար նախատեսված ֆինանսական միջոցների նվազեցման արդյունքում:
	Միևնույն ժամանակ, հարկ է նշել, որ «Կարգավարական կապերի և թունելային կապի համակարգերի արդիականացում թվային համակարգով» և «Սլաքային կապի համակարգերի արդիականացում թվային համակարգով» բաղադրիչների ներդրումը չի իրականացվի 2025 թվականին, «Երևանի մետրոպոլիտենի հատուկ նշանակության օբյեկտների կառուցվածքավորված օպտիկամանրաթելային  տեղեկատվական տվյալների փոխանցման մալուխային ցանցերի համակարգ» բաղադրիչի ներդրման համար նախատեսված գումարը կնվազեցվի, իսկ 6 կՎ մալուխների փոխարինման բաղադրիչի արդյունքային ցուցանիշը ենթակա է փոփոխության․ նախատեսված 10.1 կմ ցուցանիշը նվազեցվում է 5 կմ-ով։
3. Ակնկալվող արդյունքները.
	Երևանի մետորպոլիտենի անվտանգ  և անխափան աշխատանքի ապահովում։
4. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է Երևանի քաղաքապետարանի կողմից:
5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Նախագծի ընդունումը Հայաստանի Հանրապետության 2025 թվականի պետական բյուջեի տարեկան եկամուտների և ծախսերի փոփոխությունների չի հանգեցնում:

6. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
 	Նախագծի ընդունման առնչությամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություն».
	Նախագիծը բխում է ՀՀ կառավարության 18.11.2021թ. N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրից, մասնավորապես՝
· 3.1 «Տրանսպորտ» բաժնից, որտեղ ամրագրված է տրանսպորտային համակարգի արդիականացման և ուղևորափոխադրումների որակի բարձրացման անհրաժեշտությունը՝ դրանք դարձնելով ավելի անվտանգ, արդյունավետ և մատչելի։
